REPUBLIKA E SHQIPERISE
KUVENDI

LIGJ

Nr.10 158, daté 15.10.2009
PER OBLIGACIONET E SHO_QERIVE AKSIONARE
DHE TE QEVERISE VENDORE
Né mbéshtetje té neneve 78 e 83 pika 1 té Kushtetutés, me propozimin e
Késhillit té Ministrave,
KUVENDI
| REPUBLIKES SE SHQIPERISE
VENDOSI:
PJESA |
RREGULLA ME ZBATIM TE PERGJITHSHEM
KREU I
DISPOZITA TE PERGJITHSHME
Neni 1
Fusha e zbatimit
1. Ky ligj zbatohet pér obligacionet:
a) e shoqgérisé aksionare, me zyré gendrore né Republikén e Shqipérisé;
b) e geverisé vendore.

2. Ky ligj nuk zbatohet né rastet e obligacioneve té Qeverisé sé Republikés sé
Shqipérisé apo té Bankés sé Shqipérisé.



Neni 2
Pérkufizime

Né kété ligj termat e méposhtém kané kéto kuptime:

a) “Agjent i zotéruesit té obligacioneve” éshté subjekti gé pérfagéson grupin e
zotéruesve té obligacioneve pérkundrejt emetuesit dhe paléve té treta.

b) “AMF” ose “Autoriteti” éshté Autoriteti i Mbikéqgyrjes Financiare, krijuar né
pérputhje me ligjin “Pér Autoritetin e Mbikéqgyrjes Financiare”.

c) “Certifikaté obligacioni” éshté certifikata e njé obligacioni té vetém.

¢) “Certifikaté shuméfishe obligacioni” éshté certifikata e obligacionit, e cila
pérmban mé shumé se njé obligacion.

d) “Program huaje” éshté programi, gé pérmban kushtet dhe afatet e marrjes hua té
fondeve, népérmjet emetimit té obligacioneve.

dh) “Kujdestar” éshté subjekti, sipas pércaktimit té ligjit pér titujt, i cili ka hapur
njé llogari titujsh prané Regjistrarit dhe administron titujt, sipas porosisé sé zotéruesit té
obligacioneve.

e) “Obligacion” éshté njé titull afatgjaté borxhi, gé detyron emetuesin t’i paguajé
zotéruesit té obligacionit vlerén nominale dhe interesin, me njé apo disa késte, né njé
daté té caktuar.

é) “Obligacion i konvertueshém” é&shté obligacioni, gé konvertohet né aksion té
shogérisé, apo obligacioni, qé i jep zotéruesit té tij té drejtén ekskluzive pér blerjen e
aksioneve.

f) “Obligacion me pjesémarrje” éshté obligacioni, gé i jep zotéruesit té& drejta
shtesé pér té pérfituar dividendé.

g) “Obligacion i kémbyeshém” éshté obligacioni, qé i jep zotéruesit t& drejtén
shtesé t’i kérkojé emetuesit, népérmjet njé deklarimi, qé pérmbushja e ploté apo e
pjesshme e detyrimeve té pagimit té principalit té kryhet népérmjet transferimit té
titujve, té parashikuara né kushtet e programit té huasé sé obligacioneve.

gj) “Obligacioni i dematerializuar” éshté regjistrimi elektronik né llogaring, né
sistemin kompjuterik té Regjistrarit.

h) “Obligacioni afatgjaté” éshté obligacioni me afat maturimi mé té gjaté se
dymbédhjeté muaj.

1) “Regjistrari” éshté subjekti i licencuar nga Autoriteti i Mbikéqyrjes Financiare,
objekti i veprimtarisé sé té cilit pérfshin organizimin dhe administrimin e té dhénave pér
titujt, sipas pércaktimit té ligjit pér titujt.

J) “Zotérues i obligacionit”, né rastin e obligacioneve té dematerializuara, éshté
subjekti, né emér té té cilit hapet llogaria prané Regjistrarit dhe regjistrohet obligacioni i
dematerializuar.

Neni 3
Llojet dhe serité e obligacioneve
1. Obligacionet emetohen né formé té dematerializuar né rastin kur ofrohen

népérmjet ofertés publike. Obligacionet mund té€ emetohen né formé té materializuar, né
letér, né rastin kur ofrohen népérmjet ofertés private.



2. Pérveg llojeve té obligacioneve té pérkufizuara né ligjin pér titujt, Autoriteti ka
té drejté té pércaktojé, me ané té njé rregulloreje, lloje té tjera obligacioni, té cilat
emetohen dhe tregtohen né Republikén e Shqipérisé.

3. Obligacionet emetohen né disa seri dhe vlera nominale e obligacionit mund té
jeté e ndryshme né ¢do seri.

4. Lejohet I&shimi i certifikatés sé obligacionit apo i certifikatés shuméfishe té
obligacionit.

Neni 4
Obligacionet né letér

1. Certifikata e obligacionit né letér pérfshin elementet e méposhtme:

a) emrin e emetuesit, adresén e zyrés gendrore, numrin e regjistrimit né QKR;

b) llojin, garanci nése ka, vendin dhe datén e emetimit té obligacionit dhe té
regjistrimit té tij né QKR,;

c) vlerén nominale té ¢do obligacioni;

¢) vlerén totale nominale té obligacionit;

d) emrin e zotéruesit té obligacionit;

dh) vendin, kohén dhe ményrén e ripagimit té obligacionit;

e) nénshkrimin e pérfagésuesve ligjoré té emetuesit;

é) té dhénat e nevojshme pér pércaktimin e té drejtave té zotéruesit té
obligacioneve dhe, né vecanti, té garancive pér obligacionet, té sé drejtés sé konvertimit
apo té drejtén pér té marré pjesé né fitimet e emetuesit;

f) numrin e serive té obligacioneve;

g) nivelin e interesit, nése obligacioni mbart interes, si dhe ményrén e kohén e
pagesés sé tij;

gj) ¢do té drejté té emetuesit pér pérfundimin para afatit (ripagimit té borxhit) té
obligacionit;

h) vlerén e kapitalit themeltar té emetuesit dhe vlerén, gé rezulton né datén e
emetimit, né rastin kur emetuesi éshté shogéri aksionare.

2. Pér transferimin e obligacioneve né letér nga njé zotérues né njé tjetér zbatohen
dispozitat e Kodit Civil dhe té ligjit pér titujt.

3. Autoriteti i Mbikéqyrjes Financiare miraton njé limit pér shumén e
pérgjithshme té obligacioneve, gé mund té emetojé shoqgéria aksionare.

Neni 5
Obligacionet e dematerializuara

1. Obligacionet e dematerializuara regjistrohen, sipas dispozitave té parashikuara
né ligjin pér titujt, prané Regjistrarit té zgjedhur nga emetuesi. Llogarité e obligacioneve
té dematerializuara mbahen né pérputhje me ligjin pér titujt.

2. Kujdestari pérgjigjet pér regjistrimet hyrése, regjistrimet e dhénies, té
veprimeve dhe pagesave té obligacioneve, pér llogari té emetuesit.

3. Asetet, qé pérdoren pér pérmbushjen e detyrimeve, té cilat rrjedhin nga
obligacioni, transferohen nga kujdestari te zotéruesit e obligacioneve, menjéheré pas
marrjes sé kétyre aseteve nga emetuesi.



4. Regjistrari 1éshon pér zotéruesit e obligacioneve, té cilét kané njé llogari me té,
certifikata dhe vértetime pér ¢do ndryshim né llogari.

Neni 6
Tregtimi i obligacioneve té dematerializuara

Tregtimi i obligacioneve té dematerializuara kryhet né pérputhje me ligjin pér
titujt.

Neni 7
Kalimi i té drejtave té obligacioneve té dematerializuara

1. Pérvecse kur pércaktohet ndryshe né nenin 8 té kétij ligji, ndryshimi apo
regjistrimi né llogari i titullit &shté i pavlefshém, nése ndérmjetési pérkatés nuk éshté
autorizuar, nga kujdestari apo me vendim gjykate, té kryejé ndryshimin apo regjistrimin
e mésipérm.

2. Té gjitha pagesat nga emetuesi te zotéruesi i obligacionit, gé rrjedhin nga
obligacioni i dematerializuar, duhet té& kryhen nga kujdestari, népérmjet Regjistrarit.

Neni 8
Blerja e obligacioneve té dematerializuara né mirébesim

1. Nése obligacionet e dematerializuara kreditohen né llogari né kohén kur njé
palé e treté ka té drejta mbi kéta tituj dhe zotéruesi i kétij titulli ka dijeni apo, nga
pakujdesia, nuk merr parasysh té drejtat e palés sé treté dhe kreditimi i mésipérm mund
té cenojé té drejtat e palés sé treté, pér kété interesim/pretendim:

a) kujdestari nuk cenohet nga té drejtat e palés sé treté;

b) kujdestari nuk mban pérgjegjési para palés sé treté;

c) kreditimi éshté i vlefshém dhe nuk anulohet me arsyetimin se té drejtat e palés
sé treté shkaktojné pavlefshmériné e ¢do debitimi apo kreditimi t¢ méparshém té njé
llogarie tjetér titujsh.

2. Pika 1 e kétij neni zbatohet edhe pér pengun mbi obligacionet e
dematerializuara.

Neni 9
Céshtje té vecanta

1. Obligacionet e prurésit, g¢ paguhen me dorézim, emetohen pér njé afat té
pércaktuar.

2. Me pérjashtim té dispozitave té kétij kreu mbi obligacionet e dematerializuara,
emetuesi detyrohet t’u léshojé dhe dorézojé certifikaté obligacioni zotéruesve té
obligacioneve. Né rast se jané léshuar certifikata shuméfishe té obligacioneve, me
kérkesé té zotéruesit té tyre, emetuesi detyrohet té zévendésojé certifikatat e méparshme
me certifikata té reja, gé pérmbajné njé numér mé té vogél obligacionesh.



3. Emetuesi ka té drejté té emetojé certifikata té€ pérkohshme, deri né Iéshimin e
certifikatave pérfundimtare té obligacioneve.

KREU Il
KUJDESTARI
Neni 10
Veprimtaria e kujdestarit

Kujdestari, né pérputhje me ligjin pér titujt, pérgjigjet pér kleringun dhe shlyerjen
e transanksioneve pér titujt, g&¢ mbahen né llogari.

Neni 11
Licencimi i kujdestarit

1. Ushtrimi i veprimtarisé sé kujdestarit licencohet nga autoriteti, né pérputhje me
aktet ligjore né fuqi.

2. AMF-ja pércakton, me rregullore, afatet, kushtet dhe procedurén pér licencimin
e kujdestarit.

Neni 12
Informimi nga kujdestari

1. Kujdestari informon me shkrim, pérpara kryerjes sé transanksionit, zotéruesit e
obligacioneve, qé tregtojné obligacione té dematerializuara né tregjet mbi banak, pér
¢cmimin e blerjes dhe té shitjes sé obligacioneve. Né& ményré té vecanté, njoftimi
pércakton ¢do komision, tarifé, shpenzim apo diferencén ndérmjet cmimit té shitjes dhe
atij té blerjes, si dhe diapazonin e luhatjes sé ¢mimit té kétyre obligacioneve né ditén
paraardhése té tregtimit.

2. Autoriteti mund té pércaktojé, me rregullore, detyrime té tjera specifike pér
kujdestarét, né lidhje me informacionin gé i jepet zotéruesve té obligacioneve, pér
obligacionet e tregtuara né tregjet mbi banak.

Neni 13
Mbikéqyrja, sanksionet, konfidencialiteti

1. Autoriteti mbikéqyr veprimtariné e kujdestarit, né pérputhje me aktet ligjore né
fuqi.

2. AMF-ja e térheq licencén e kujdestarit nése ky i fundit nuk i pérmbush mé
kérkesat e pércaktuara nga ky ligj.

3. Né rast se kujdestari shkel detyrimet e parashikuara né ligj, Autoriteti vendos
gjobé, né pérputhje me ligjin pér titujt. AMF-ja mund té miratojé, me rregullore, masa
ndéshkuese shtesé né rastin e shkeljes sé detyrimeve nga ana e kujdestarit.



4. Kujdestari éshté i liruar nga detyrimi ndaj Klientit pér ruajtjen e
konfidencialitetit, né lidhje me veprimet né llogari, kreditimin dhe debitimin e llogarisé,
me kleringun dhe shlyerjen e transaksioneve me titujt e regjistruar né llogari apo né
lidhje me cdo céshtje tjetér té réndésishme pér kryerjen e funksioneve mbikéqyrése té
Autoritetit, kur informacioni konfidencial kérkohet nga ky i fundit.

KREU Il
PROGRAMI | HUASE ME OBLIGACIONE
Neni 14
Pérmbajtja e programit

1. Cdo obligacion shogérohet nga njé program huaje.

2. Programi i huasé pérmban me hollési kushtet dhe afatet e obligacionit. Programi
éshté i detyrueshém pér t’u zbatuar pér emetuesin, zotéruesin e obligacioneve dhe
pasardhésit e tyre, si dhe nga ¢do palé e treté pérfituese.

3. Programi i huasé miratohet nga organi vendimmarrés i emetuesit, i cili éshté
pérgjegjés pér emetimin e obligacionit.

4. Programi i huasé hartohet me njé gjuhé té garté dhe té kuptueshme dhe pérfshin
informacionin e pérmendur né nenin 17 té ligjit pér titujt dhe ¢do informacion tjetér té
nevojshém, gqé mund té pérdoret nga investitorét, pér té béré vlerésime objektive pér
pritshmériné dhe rreziget e investimeve.

Neni 15
Ndryshimi i programit té huasé

1. Cdo ndryshim né programin e huasé miratohet, paraprakisht, nga grupi i
zotéruesve té obligacioneve, si¢ pércaktohet né nenet 16 e 22 té kétij ligji.

2. Grupi i zotéruesve té obligacioneve, me vendim té posagém, autorizon agjentin
e zotéruesve té obligacioneve pér té negociuar dhe réné dakord me emetuesin, pér
ndryshimin e programit té huasé. Vendimi pér autorizimin merret né pérputhje me nenin
22 té kétij ligji.

3. Vendimi i grupit té zotéruesve té obligacioneve pércakton ¢éshtjet, pér té cilat
agjenti i zotéruesve té obligacioneve mund té béjé negocim dhe marréveshje, duke
pérfshiré, gjithashtu, udhézime té vecanta pér negociatat. Agjenti i zotéruesve té
obligacioneve duhet ta zbatojé kété vendim dhe mban pérgjegjési pér ¢cdo dém, té
shkaktuar nga shkelja e porosive té zotéruesve té obligacioneve.

4. Vendimi pér autorizim i grupit té zotéruesve té obligacioneve i njoftohet
menjéheré emetuesit nga agjenti i zotéruesve té obligacionit.



KREU IV
GRUPI | ZOTERUESVE TE OBLIGACIONEVE
Neni 16
Organizimi i zotéruesve té obligacioneve né grup

1. Organizimi i zotéruesve té obligacioneve né grup éshté i detyrueshém né ¢do
rast té emetimit té obligacioneve, ku marrin pjesé, té paktén, dy zotérues obligacionesh.
Grupi i zotéruesve té obligacioneve nuk ka personalitet juridik. Né rastin kur vetém njé
zotérues obligacioni éshté pjesé e obligacionit, ai ushtron, né ményré té barabarté, té
drejtat e té gjithé grupit.

2. Data dhe vendi pér mbledhjen e paré pércaktohen nga emetuesi menjéheré pas
emetimit té obligacioneve dhe, né ¢do rast, jo mé voné se 30 dité nga data e mbarimit té
procesit té emetimit té tyre. PEr emérimin e agjentit t€ zotéruesit té obligacioneve né
mbledhjen e paré té zotéruesve té obligacioneve zbatohet neni 26 i kétij ligji. Né rast té
pamundésisé apo té refuzimit, pa shkak ligjor, t€ emetuesit, pér té organizuar mbledhjen
e zotéruesve té obligacioneve, ¢do zotérues obligacionesh, me nismén e vet, mund té
kérkojé, népérmjet gjykatés, zhvillimin e késaj mbledhjeje.

3. Né& rastet e emetimit té obligacioneve me seri té ndryshme, zotéruesit e
obligacioneve té njé serie formojné grup té vecanté. Grupet e vecanta té zotéruesve té
obligacioneve kané té drejté té grupohen né njé grup té vetém, kur kushtet dhe afatet e
serive té obligacioneve jané té njéjta.

Neni 17
Vendimet e grupit té zotéruesve té obligacioneve

1. Grupi i zotéruesve té obligacioneve merr vendime pér ¢do ¢éshtje té pércaktuar
nga Ky ligj dhe programi i huasé. Grupi i zotéruesve té obligacioneve nuk mund té
marré vendime, gé trajtojné, né ményré té pabarabarté, zotéruesit e obligacioneve.

2. Grupi i zotéruesve té obligacioneve nuk merr vendime, té cilat krijojné detyrime
shtesé pér zotéruesit e obligacioneve, pér sa kohé gé kéto detyrime nuk béhen né
interesin e tyre té pérbashkét.

3. Né rastin e emetimeve, gé nuk i pérkasin grupit té€ zotéruesve té obligacioneve,
sipas kushteve dhe afateve té obligacionit, té pérfshira né programin e huasé apo té kétij
ligji e gé kané efekt tek té drejtat e zotéruesve té obligacioneve, pér kushtet dhe afatet e
programit té huasé, té drejtat pérkatése mund té ushtrohen individualisht nga secili
zotérues.

4. Vendimi i grupit t& zotéruesve té obligacioneve duhet té jeté né pérputhje me
kushtet dhe afatet e programit té huasé, sipas kreut Il t& kétij ligji, pérvec rasteve té
parashikuara ndryshe né nenin 22 té kétij ligji.



Neni 18
Pérgjegjésité e vecanta té grupit té zotéruesve té obligacioneve

Vetém grupi i zotéruesve té obligacioneve ka té drejtén pér té vendosur pér:

a) hegjen doré té ¢do zotéruesi té obligacioneve nga e drejta pér pérdorimin e
mjeteve apo té instrumenteve ligjore;

b) paragitjen e kérkesés pér deklarimin e falimentimit té emetuesit;

c) arritjen e marréveshjeve pér pretendimet e zotéruesve té obligacioneve ndaj
emetuesit, gé rrjedhin nga programi i huasé dhe ligji;

¢) clirimin e kolateraleve apo té garancive, té dhéna pér té siguruar obligacionin;

d) pélgimin né lidhje me propozimin e emetuesit pér t& emetuar obligacione té
tjera, pretendimet e té cilave pérmbushen né ményré té privilegjuar ose kushtet e té
cilave u japin zotéruesve té rinj té obligacioneve té drejta té tilla, qé cenojné statusin e
zotéruesve ekzistues;

dh) ndryshimin e vlerés nominale té obligacionit, interesit apo t€ ményrés sé
llogaritjes sé kétij interesi;

e) zgjatjen e afatit té maturimit té obligacionit apo té afatit t€ pagimit té interesit;

é) shkarkimin dhe zévendésimin e agjentit té zotéruesve té obligacioneve;

f) pérfundimin e huasé sé marré, duke emetuar obligacione;

g) autorizimin e agjentit t& zotéruesve té obligacionit pér negocimin e kushteve
dhe té afateve té obligacionit, sipas programit té huasé, né pérputhje me nenin 15 té kétij

ligji.
Neni 19
Mbledhja e grupit té zotéruesve té obligacioneve

1. Mbledhja e grupit té zotéruesve té obligacioneve thirret nga agjenti i zotéruesve
té obligacioneve ose, né mungesé té agjentit té tyre, nga veté emetuesi, apo né rast
likuidimi a falimentimi té emetuesit, nga likuiduesi apo administratori i falimentimit té
emetuesit. Rendi i mbledhjes pérgatitet nga njéri prej personave té mésipérm, gé thérret
mbledhjen.

2. Personi, i pércaktuar né pikén 1 té kétij neni, éshté i detyruar té thérraseé,
gjithashtu, mbledhjen e grupit té zotéruesve té obligacioneve me kérkesén e zotéruesve
té obligacioneve, té cilét pérfagésojné té paktén 1/20 e vlerés totale té obligacionit (apo
serive pérkatése). Kérkesa e zotéruesve té obligacioneve pérmban, gjithashtu, rendin e
mbledhjes. Mbledhja thirret jo mé paré se 10 dité pune dhe jo mé voné se 20 dité pune
nga data e marrjes sé kérkesés nga zotéruesit e obligacioneve. Né rast se mbledhja nuk
realizohet brenda afatit té pércaktuar, zotéruesit e obligacioneve kérkojné thirrjen e
mbledhjes népérmjet gjykatés. Gjykata pércakton vendin dhe kohén e mbledhjes.
Shpenzimet mbulohen nga emetuesi.

3. Kérkesa pér thirrjen e mbledhjes, sipas pikés 2 té kétij neni, pérpara se té kené
kaluar 6 muaj nga mbledhja e fundit, ku u vendos pér té njéjtat céshtje, pér té cilat
kérkohet té thirret edhe takimi i ri, vlerésohet si kérkesé abuzive dhe refuzohet, né rast
se nuk ka njé shkak dhe ndonjé arsye pér justifikimin e mbledhjes sé re.



4. Né rast se ky ligj apo programi i huasé nuk pérmbajné dispozita pér mbledhjen
e zotéruesve té obligacioneve, atéheré zbatohen, respektivisht, dispozitat e ligjit pér
tregtarét dhe shoqgérité tregtare, gé rregullojné thirrjen e asamblesé sé pérgjithshme té
aksionaréve té njé shogérie aksionare.

Neni 20
Ftesa drejtuar zotéruesve té obligacioneve

1. Né rastet e emetimit té obligacioneve té regjistruara, té cilat shpérndahen
népérmjet ofertés private, dhe pér sa kohé kéto obligacione nuk jané listuar, né
pérputhje me nenin 35 té Kkétij ligji, kushtet e obligacionit, sipas programit té huaseé,
mund té parashikojné gé zotéruesit e obligacioneve té thirren né mbledhje népérmjet
POStés.

2. Me listimin e obligacioneve né ndonjé treg té rregulluar titujsh né Republikén e
Shqipérisé, thirrja pér zotéruesit e obligacioneve béhet edhe pérmes njoftimit né
buletinin ditor té tregut té titujve, ku jané listuar obligacionet.

Neni 21
Té drejtat e votés sé zotéruesve té obligacioneve

1. Cdo obligacion mbart té drejtén e njé vote né mbledhjen e zotéruesve té
obligacioneve. Né rastin e certifikatés shuméfishe té obligacionit, zotéruesi i
obligacionit ka té drejtén e aq votave sa éshté edhe numri i obligacioneve, gé pérfshihen
né kété certifikaté.

2. Kur mbi obligacionet é&shté vendosur peng, e drejta e votés ushtrohet nga
penglénési i obligacioneve, pérvecse kur pércaktohet ndryshe né marréveshjen e pengut
ose né kushtet dhe afatet e huasé me obligacione, sipas programit té huasé. Pér sa u
takon elementeve civile, gé rrjedhin nga obligacionet, zbatohen dispozitat pérkatése té
Kodit Civil mbi pengun.

3. Zotéruesi i obligacioneve ka té drejté t& marré pjesé né mbledhjen e zotéruesve
té obligacioneve edhe népérmjet pérfagésimit. Né rast se obligacioni éshté né
bashképronési té disa personave, e drejta e votés ushtrohet népérmjet njé pérfagésuesi.

4. Emetuesi nuk mund té ushtrojé té drejtén e votés pér obligacionet gé ai veté
zotéron ose pér obligacionet, mbi té cilat &shté vendosur pengu né favor té tij.

5. Pérvecse kur ligji apo kushtet dhe afatet e obligacionit, sipas programit té huasé,
pérmbajné dispozita té ndryshme pér té drejtat e votés sé zotéruesve té obligacioneve,
dispozitat e ligjit pér tregtarét dhe shogérité tregtare, pér asamblené e pérgjithshme té
aksionaréve, zbatohen, respektivisht, pér té drejtat e votés sé zotéruesve té
obligacioneve, né pérputhje me natyrén dhe géllimin e obligacionit.

Neni 22
Vendimmarrja né mbledhjet e zotéruesve té obligacioneve

1. Vendimet e grupit té zotéruesve té obligacioneve jané té vlefshme kur né
mbledhje marrin pjesé zotéruesit e obligacioneve, té cilét pérfagésojné 1/4 e vlerés



totale t& huasé me obligacione. Vendimet e zotéruesve té obligacioneve merren me
shumicén absolute té votave, gé pérfagésohen né mbledhje. Né rast se kuorumi i
mésipérm prej 1/4 nuk arrihet, atéheré mbledhja shtyhet me 20 dité pune nga data e
mbledhjes té anuluar. Mbledhja e re quhet e mbledhur dhe mund té marré vendime té
vlefshme pavarésisht nga pérfagésimi i vlerés sé obligacioneve.

2. Pér c¢éshtjet, gé parashikohen né nenin 18 té Kkétij ligji, vendimet e grupit té
zotéruesve té obligacioneve quhen té vlefshme kur né mbledhje marrin pjesé zotéruesit
e obligacioneve, gé pérfagésojné 2/3 e vlerés totale té obligacioneve. Né rast se kuorumi
prej 2/3 nuk plotésohet, mbledhja shtyhet me 20 dité pune nga data e mbledhjes té
anuluar. Pér té gené e vlefshme mbledhja e re éshté e nevojshme té jené té pranishém
zotéruesit e obligacioneve, té cilét pérfagésojné 1/2 e vlerés totale té obligacioneve. Né
rast se edhe ky kuorum nuk plotésohet, mbledhja rishtyhet pér 20 dité pune nga data e
anulimit té mbledhjes sé dyté dhe mbledhja e re, quhet e mbledhur dhe mund té merren
vendime té vlefshme kur jané té pranishém zotéruesit e obligacioneve, té cilét
pérfagésojné 1/4 e vlerés totale té obligacioneve. Né té gjitha rastet e sipérpérmendura,
vendimet jané té vlefshme me shumicén e 2/3 té votave té pjesémarrésve né mbledhje.

3. Programi i huasé mund té parashikojé kuorum dhe shumicé votash mé té larta
pér marrjen e vendimeve né mbledhjet e zotéruesve té obligacioneve.

Neni 23
Rendi i dités dhe procesverbali i mbledhjes

1. Zotéruesit e obligacioneve nuk vendosin pér ¢éshtje, té cilat nuk jané pérfshiré
né rendin e dités, me pérjashtim té rasteve kur té gjithé zotéruesit e obligacioneve jané
té pranishém dhe asnjéri prej tyre nuk kundérshton shqyrtimin e ¢éshtjes né fjalé.

2. Zotéruesit e obligacioneve, qé pérfagésojné té paktén 1/20 e vlerés totale té
obligacioneve, mund t’i kérkojné personit, gé ka thirrur mbledhjen e zotéruesve té
obligacioneve, sipas nenit 19 té kétij ligji, ta pérfshijé céshtjen né rendin shtesé té
mbledhjes. Personi, gé thérret mbledhjen e zotéruesve té obligacioneve, sipas nenit 19
té Kkétij ligji, e pranon kérkesén pér shtesé né rendin e dités, né rast se kérkesa éshté
paraqgitur té paktén 10 dité pune para datés sé mbledhjes té thirrur. Pérfshirja dhe
njoftimi i ¢éshtjeve shtesé béhen té paktén 5 dité pune para mbledhjes té thirrur té
zotéruesve té obligacioneve dhe éshté pérgjegjési e personit gé ka thirrur mbledhjen.

3. Emetuesi mban procesverbalin, ku regjistrohen té gjitha vendimet e mbledhjeve
té zotéruesve té obligacioneve.

Neni 24
Zbatimi i dispozitave plotésuese nga ligji pér tregtarét dhe shogérité tregtare
Pérve¢ kur ligji apo kushtet e afatet e obligacionit, sipas programit t& huasé,
pérmbajné dispozita t€ ndryshme pér vendimmarrjen e zotéruesve té obligacioneve,

zbatohen dispozitat e ligjit pér tregtarét dhe shogérité tregtare pér asamblené e
pérgjithshme té aksionaréve, né pérputhje me natyrén dhe géllimin e obligacionit.

Neni 25
Mbulimi i shpenzimeve pér zhvillimin e mbledhjes sé zotéruesve té obligacioneve

1. Shpenzimet pér veprimet pérgatitore pér mbledhjen dhe vendimet nga zotéruesit
e obligacioneve, si dhe shpenzimet pér publikimin e kétyre vendimeve mbulohen nga
emetuesi.

2. Té gjitha shpenzimet e mbetura pér veprimtariné e grupit té zotéruesve té
obligacioneve zbriten nga pagesa gqé emetuesi kryen pér zotéruesit e obligacioneve, né
pérputhje me dispozitén pérkatése, té parashikuar, né kushtet dhe afatet e obligacionit,
sipas programit té huase.

KREU V

AGJENTI | ZOTERUESVE TE OBLIGACIONEVE
Neni 26

Emérimi i agjentit té zotéruesve té obligacioneve

1. Kushtet e obligacionit me oferté publike, sipas programit té huasé, parashikojné
emérimin e agjentit té zotéruesve té obligacioneve dhe té zévendésit té tij. Ky agjent dhe
zEvendési i tij zgjidhen nga lista e kandidatéve (minimumi 5 persona), e cila pérgatitet
nga emetuesi. Emetuesi thérret mbledhjen e grupit té zotéruesve té obligacioneve brenda
30 ditéve nga data e miratimit té listés sé kandidatéve nga Autoriteti, né pérputhje me
nenin 27 té kétij ligji. Kriteret pér hartimin e listés jepen me hollési né kushtet e
obligacionit, sipas programit té huasé. Né rastin e obligacionit me oferté publike, si
agjent i zotéruesve té obligacioneve mund té caktohet vetém njé shogéri komisionere
o0se njé banke, pasi éshté béré verifikimi i licencés sé saj, nga Banka e Shqipérisé, pér té
kryer veprimtari bankare dhe pasi éshté licencuar nga AMF-ja pér té kryer transaksione
me tituj.

2. Agjenti i zotéruesve té obligacioneve apo zévendési i tij emérohen nga
emetuesi, né rastet kur obligacioni éshté emetuar me oferté private. Né kété rast
zbatohen dispozitat pérkatése té kétij kreu, me pérjashtim té dispozitave té neneve 27 e
28 té kétij kreu, pérkatésisht pikat 2, 3 e 4.

3. Agjenti vepron ekskluzivisht né interes té zotéruesve té obligacioneve dhe nuk
mund té jeté edhe nénshkruesi i obligacioneve.

4. Dispozitat pér sekretin bankar nuk zbatohen kundrejt agjentit té zotéruesve té
obligacioneve, né lidhje me transaksionet me obligacione dhe me veprimet né llogarité
e kujdestarit.

Neni 27
Miratimi i listés sé kandidatéve nga Autoriteti

1. Autoriteti miraton listén e kandidatéve, té hartuar nga emetuesi, né pérputhje me
pikén 1 té nenit 26 té kétij ligji, né rastin kur obligacionet shiten me oferté publike dhe
pérpara marrjes sé vendimit nga grupi i zotéruesve té obligacioneve pér emérimin e
agjentit té zotéruesve té obligacioneve.

2. Lista miratohet kur personat e propozuar jané licencuar nga Autoriteti. Né
paraqitjen pér miratim té kérkesés pér kandidaturén e tyre né pozicionin e agjentit té
zotéruesit té obligacioneve, personat e pérfshiré né listén e sipérpérmendur duhet té
dorézojné prané AMF-sé njé deklaraté konfidenciale, népérmjet sé cilés sigurojné
Autoritetin se nuk ekziston njé konflikt interesash pér ushtrimin e pérgjegjésive té tyre,
si agjenté té zotéruesve té obligacioneve dhe mbrojtjen e interesave té zotéruesve.

3. Lista vlerésohet e miratohet nga Autoriteti, nése brenda periudhés 30-ditore nuk
refuzohet shprehimisht.

4. Né rast se lista nuk miratohet, Autoriteti duhet té paragesé arsyet pér vendimin e
marré, duke specifikuar cilét kandidaté nuk pérmbushin kérkesat e parashikuara né ligj
dhe emetuesi duhet té hartojé njé listé té re kandidatésh dhe t’ia dorézojé pérséri AMF-
Sé pér miratim.

5. Né rastet kur shogérité komisionere apo bankat e licencuara nga AMF-ja pér té
kryer transaksione me tituj béjné deklaraté t& rreme pér konfliktin e interesit, té
pérmendur né pikén 2 té kétij neni, AMF-ja vendos njé gjobé nga 1 000 000 deri né
2 000 000 lekeé.

Neni 28
Shkarkimi dhe z8vendésimi i agjentit té zotéruesve té obligacioneve

1. Nése obligacionet emetohen me oferté private, zévendésimi i agjentit té
zotéruesve té obligacioneve kryhet vetém nga emetuesi.

2. Nése obligacionet emetohen me oferté publike, agjenti i zotéruesve té
obligacioneve dhe zévendési i tij mund té shkarkohen né ¢do kohé, me vendim té grupit
té zotéruesve té obligacioneve. Emetuesi thérret mbledhjen e grupit té zotéruesve té
obligacioneve, né pérputhje me dispozitat e nenit 20 té kétij ligji, me kérkesén e
zotéruesve té obligacioneve, té cilét pérfagésojné té paktén 1/20 e vlerés sé
obligacioneve apo serive respektive. Rendi i dités sé mbledhjes pérmban listén e
kandidatéve, té hartuar nga emetuesi, né pérputhje me nenin 19 té kétij ligji. Emetuesi
thérret mbledhjen e grupit té zotéruesve té obligacioneve brenda 10 ditéve pune nga
data e miratimit té listés sé kandidatéve nga Autoriteti. Né vijim, grupi i zotéruesve té
obligacioneve eméron agjentin e ri dhe zévendésin e tij, té cilin e zgjedh nga kandidatét
e listés.

3. NEé rast se agjenti i zotéruesve té obligacioneve apo zévendési i tij humbasin
aftésiné pér té vepruar, si rezultat i mospérputhjes me kérkesat e parashikuara nga ky
ligj, atéheré ata detyrohen té japin doréhegjen menjéheré, pas konstatimit té kétij fakti
dhe té njoftojné emetuesin. Né rast se ata kundérshtojné doréhegjen, emetuesi, me
nismén e vet apo népérmjet kérkesés sé zotéruesve té obligacioneve, té cilét

pérfagésojné té paktén 1/20 e vlerés sé obligacioneve apo té serive respektive, mbledh
grupin e zotéruesve té obligacioneve dhe i shkarkon ata nga detyra.

Rendi i dités i mbledhjes pérmban listén e re té kandidatéve, té pérgatitur nga
emetuesi, né pérputhje me nenin 26 té kétij ligji. Emetuesi detyrohet té thérrasé
mbledhjen e grupit té zotéruesve té obligacioneve jo mé voné se 10 dité pune nga data e
miratimit té listés sé re té kandidatéve nga Autoriteti dhe grupi i zotéruesve té
obligacioneve eméron agjentin e ri nga kjo listé.

4. Shkarkimi i agjentit té zotéruesve té obligacioneve apo té zévendésit té tij hyn
né fuqgi kur agjenti i ri apo zévendési jané eméruar nga grupi i zotéruesve té
obligacioneve. Deri né pérfundimin e shkarkimit té tij, agjenti i zotéruesve té
obligacioneve mund té kryejé vetém ato veprime, té cilat jané absolutisht té nevojshme
dhe kané lidhje me zévendésimin e tij.

5. Pas emérimit, agjenti i ri i zotéruesve té obligacioneve njofton menjéheré
emetuesin pér kété emérim.

Neni 29
Pérgjegjésité e agjentit té zotéruesve té obligacioneve

1. Pérgjegjésité e agjentit té zotéruesve té obligacioneve pércaktohen nga ligji, nga
kushtet e obligacionit, sipas programit té huasé, si dhe nga vendimet e grupit té
zotéruesve té obligacioneve.

2. Grupi i zotéruesve té obligacioneve mund té vendoseé t’i japé pérgjegjési shtesé
agjentit pasi merr miratimin e emetuesit. Vendimi pérkatés i grupit té zotéruesve té
obligacioneve duhet té specifikojé me pérpikéri pérgjegjésité shtesé, gé i jepen agjentit
té zotéruesve té obligacioneve.

3. Pérgjegjésité, té cilat, me ané té kétij ligji, i jané dhéné grupit té zotéruesve té
obligacioneve, nuk mund t’i ngarkohen, né asnjé ményré, agjentit.

4. Agjenti éshté pérgjegjés pér pérfagésimin né gjykaté dhe jashté saj té grupit té
zotéruesve té obligacioneve, pérkundrejt emetuesit dhe personave té treté.

Neni 30
Pérfagésimi i grupit té zotéruesve té obligacioneve

1. Veprimet e agjentit té zotéruesve té obligacioneve, edhe kur ato jané kryer
pértej kompetencave té dhéna, jané té detyrueshme pér zotéruesit e obligacioneve dhe
pér pasardhésit e tyre, pérkundrejt emetuesit dhe personave té treté, pérvec rasteve kur
emetuesi ose personat e treté ishin né dijeni se agjenti po vepronte pértej kompetencave
té veta. N& kété rast, agjenti i zotéruesve té obligacioneve éshté pérgjegjés pér ¢cdo dém,
gé u shkaktohet atyre nga veprimet e tij.

2. Agjenti i zotéruesve té obligacioneve ka fuginé pér té paraqgitur né gjykaté
kérkesé pér fillim procedure penale apo procedure ekzekutimi.

3. Né rast se nuk parashikohet ndryshe né kushtet e obligacionit, sipas programit
té huasé, agjenti i kryen veprimet e parashikuara né pikén e mésipérme, né emrin e vet,
pa gené i nevojshém njé autorizim i vecanté nga grupi i zotéruesve té obligacioneve.

Neni 31
Pezullimi i veprimeve individuale té zotéruesve té obligacioneve

1. Zotéruesit e obligacioneve nuk mund t’i kundérvihen individualisht emetuesit,
duke kryer veprime, té cilat jané pérgjegjési e agjentit, pérve¢ rasteve kur ata jané
autorizuar, né ményré specifike, nga grupi i zotéruesve té obligacioneve, pér té vepruar
né kété ményré.

2. Dispozitat e pikés s& mésipérme nuk cenojné ushtrimin e té drejtave nga
zotéruesi i obligacioneve pérkundrejt kujdestarit, né llogarité e té cilit mbahen titujt e
zotéruesit té obligacioneve.

3. Pérveg rasteve kur parashikohet ndryshe né kushtet e obligacionit, sipas
programit té huasé, pas maturimit té huasé, cdo mbajtés i obligacioneve mund té
ushtrojé individualisht té drejtat e veta, gé rrjedhin nga kushtet e obligacionit dhe té
veprojé kundér emetuesit.

Neni 32
Pérgjegjésia e agjentit té zotéruesve té obligacioneve

1. Né& pérputhje me kushtet e obligacionit, sipas programit té huasé, agjenti éshté
pérgjegjés kundrejt zotéruesve té obligacioneve pér ¢cdo veprim té kryer me kegbesim
dhe neglizhencé. Pérgjegjésia e agjentit té zotéruesit t€ obligacioneve pérkundrejt
emetuesit nuk mund té kufizohet vetém népérmjet kushteve té pérmbajtura né
programin e huasé, pér veprimet kryera me dashje ose nga pakujdesia.

2. Agjenti i zévendésuar mban pérgjegjési pér té gjitha veprimet apo mosveprimet
deri né castin e zévendésimit nga agjenti i ri.

Neni 33
Tarifat e agjentit té zotéruesve té obligacioneve

1. Tarifat dhe c¢do lloj tjetér shpenzimi i kryer nga agjenti, né interes té zotéruesve
té obligacioneve, i vihen né ngarkim emetuesit.

2. Né rastin e ekzekutimit té detyrueshém, tarifat dhe ¢do lloj tjetér shpenzimi i
agjentit té zotéruesve té obligacioneve, té kryera né interes té zotéruesve té
obligacioneve, nga fillimi i procedurés sé ekzekutimit té detyrueshém deri né
mbledhjen e detyrimit, vlerésohen si shpenzime té ekzekutimit té detyrueshém.

Neni 34

Pérfundimi i marrédhénies sé pérfagésimit ndérmjet agjentit
dhe grupit té zotéruesve té obligacioneve

1. Marrédhénia ndérmjet agjentit dhe grupit té zotéruesve té obligacioneve

pérfundon né rastin kur vdes agjenti apo kur jep doréhegjen, né rast té anulimit té
emérimit ose té pérfundimit té afatit t& emérimit té agjentit.

2. Kushtet e obligacionit, té pércaktuara né programin e huasé, mund té pérfshijné
edhe shkage té tjera pér pérfundimin e késaj marréveshjeje.

KREU VI
SHPERNDARJA E OBLIGACIONEVE
Neni 35
Ményra dhe rregullat e shpérndarjes

1. Shpérndarja e obligacioneve kryhet népérmjet ofertés private apo publike.

2. Né rast té shpérndarjes sé obligacioneve népérmjet ofertés publike zbatohen
dispozitat e ligjit pér titujt.

3. Emetuesi, i cili shpérndan obligacionet népérmjet ofertés publike, brenda 30
ditéve nga data e pérfundimit té shpérndarjes, duhet té depozitojé kérkesén pér listimin e
obligacioneve né njé treg té licencuar apo té rregulluar titujsh né Republikén e
Shqipérisé.

4. Neglizhenca e emetuesit pér listimin e obligacioneve, né pérputhje me pikén 3
té kétij neni, nuk sjell pavlefshmériné e obligacioneve té emetuara. Emetuesi i
kompenson ¢do dém zotéruesit té obligacioneve, pér shkak té moskryerjes sé veprimeve
apo té pakujdesisé. Autoriteti vendos gjobé nga 150 000 deri né 5 000 000 leké, né
varési té vlerés, kushteve dhe numrit té zotéruesve té obligacioneve.

Neni 36
Transferimi i obligacioneve

1. Obligacionet mund té transferohen lirisht, pérve¢ kur parashikohet ndryshe né
kushtet e obligacionit, sipas programit té huasé.

2. Obligacionet e listuara né njé treg titujsh mund té tregtohen edhe né tregjet mbi
banak, pérmes kujdestarit, né pérputhje me dispozitat e ligjit pér titujt.

3. Kujdestari nuk krediton vlerén e obligacioneve né llogariné e titujve té
dematerializuar té pérfituesit, pa debituar njékohésisht llogariné e obligacioneve té
transferuesit, né pérputhje me kété ligj.

Neni 37
Blerja e obligacioneve té veta nga emetuesi

1. Emetuesi blen obligacionet e veta para maturimit, né pérputhje me kushtet dhe
afatet e huasé me obligacione, sipas programit té huasé me obligacione, ose me
dispozitat e kétij ligji apo té legjislacionit né fuqi.

2. Blerja e obligacioneve té veta vendoset nga organi kompetent i emetuesit, i cili
éshté pérgjegjés pér marrjen e vendimeve pér emetimin e obligacioneve. Vendimi i
mésipérm mund té jeté i pérgjithshém dhe té autorizojé disa blerje, né shuma dhe kohé
té ndryshme, géllimin e blerjes sé obligacioneve, shumén maksimale, qé do té shpenzojé

emetuesi pér té realizuar blerjen, si dhe kohén e ményrén e shpérndarjes sé re té
obligacioneve.

3. Pér obligacionet e emetuara népérmjet ofertés publike, vendimi pér blerjen e
obligacioneve té veta nga emetuesi i njoftohet Autoritetit dhe publikohet menjéheré.

4. Emetuesi ka té drejté té anulojé, né ¢do kohé, obligacionet, té cilat i ka emetuar
dhe bleré veté, pér sa kohé gé kéto obligacione jané té lira nga ¢do barré apo peng, né
favor té njé pale té treté.

5. Emetuesi, me blerjen e obligacioneve té veta, nuk ushtron té drejtat e lidhura me
kéto obligacione.

Neni 38
Krijimi i garancive
Principali, interesi dhe shpenzimet e obligacioneve mund té sigurohen me ¢do
mjet sigurimi a garancie nga emetuesi apo nga persona té treté, né pérputhje me
programin e huasé.
KREU VII
MATURIMI | HUASE SE OBLIGACIONEVE
Neni 39
Rrethanat e maturimit
Huaja e obligacionit maturohet me pagimin e tij ose me pérfundimin e huasé.
Neni 40
Shlyerja e obligacioneve
1. Shlyerja e obligacioneve béhet né datén e maturimit.
2. Pérvec kur éshté parashikuar ndryshe né kushtet e obligacionit, sipas programit
té huasé, shlyerja e obligacioneve béhet e ploté pér té gjithé shumén. Shlyerja e
parakohshme e obligacioneve éshté e mundur vetém nése pércaktohet né Kkushtet e
obligacionit, sipas programit té huasé.
3. Né datén e maturimit, emetuesi éshté i detyruar té shlyejé vlerén nominale té
obligacioneve. Nése zotéruesi i obligacioneve e ka bleré obligacionin me ¢mim mé té
ulét se vlera nominale e tij, diferenca e krijuar nuk vlerésohet si interes pér obligacionet.

4. Ushtrimi i té drejtave té konvertimit ose t& kémbimit pér obligacionet e
konvertueshme a té kémbyeshme me aksione éshté shlyerje e obligacionit.

Neni 41
Céshtje, té cilat lidhen me obligacionet gé mbartin interes

1. Llogaritja e interesit pérfundon me shlyerjen e obligacionit ose me pagimin e
principalit t€ borxhit.

2. Paaftésia paguese e emetuesit nuk ndérpret llogaritjen e interesit pér
obligacionet.

Neni 42
Procedura pér pagimin e obligacioneve né letér

1. Pérvecgse kur parashikohet ndryshe né kété ligj apo né kushtet e obligacionit,
sipas programit té huasé, pagesa e obligacionit né letér kryhet né datén e maturimit,
népérmjet dorézimit té pakushtézuar té certifikatés sé obligacionit tek emetuesi dhe me
evidentimin e pagesés né certifikatén e obligacionit.

2. Pagesa e pjesshme e obligacionit éshté e mundur népérmijet evidentimit né
certifikatén e obligacionit ose népérmjet anulimit té certifikatés sé paré té obligacionit
dhe emetimit té njé certifikate té re, pér pjesén e mbetur, pér t’u paguar nga principali.

Neni 43
Procedura pér pagimin e obligacioneve té dematerializuara

1. Né datén e maturimit, zotéruesi i obligacioneve ka té drejté t’i kérkojé
kujdestarit pagesén e obligacionit. Kujdestari nuk paguan principalin dhe interesin, pér
aq kohé sa emetuesi nuk ka pérmbushur, pérkundrejt tij, cdo detyrim, gé rrjedh nga
programi i huasé.

2. Emetuesi lirohet nga ¢do detyrim pér t’'ua paguar shumat pérkatése, pér
programin e huasé, zotéruesve té obligacioneve, kur kéto detyrime ia paguan kujdestarit,
né shumén dhe né kohén e duhur. Kujdestari éshté pérgjegjés pér pagimin e kétyre
shumave te zotéruesit e obligacioneve apo te pérfituesit e tjeré.

Neni 44
Veprimet e kujdestarit né rast té mospérmbushjes sé detyrimeve nga emetuesi

1. Né rast se emetuesi nuk pérmbush detyrimet pérkundrejt kujdestarit, né
ményrén dhe kohén e duhur, sipas programit té huasé, atéheré zotéruesi i obligacioneve
ka té drejté té ngrejé pretendime vetém ndaj emetuesit.

2. Kujdestari njofton menjéheré zotéruesit e obligacioneve dhe agjentin e tyre, si
dhe Autoritetin pas njoftimit pér mospérmbushjen, nga ana e emetuesit, té€ detyrimeve,
té pagesés sé shumave, né lidhje me huané e obligacioneve. Kujdestari i jep agjentit té
zotéruesve té obligacioneve informacionin e nevojshém pér ushtrimin e té drejtave té
zotéruesve té obligacioneve pérkundrejt emetuesit.

Neni 45
Pérfundimi i programit té huasé me obligacione

1. Programi i huasé duhet té pércaktojé, shprehimisht dhe qarté, afatet, kushtet dhe
procedurat pér ushtrimin e sé drejtés sé pérfundimit té huasé, si nga emetuesi, edhe nga
zotéruesi i obligacioneve.

2. Pérfundimi i huasé lejohet né ¢cdo kohé, kur ka arsye thelbésore.

3. Pérvegse kur parashikohet ndryshe né kushtet e obligacionit, sipas programit té
huasé, pér obligacionet e emetuara népérmjet ofertés publike, e drejta pér pérfundimin e
huasé ushtrohet nga agjenti i zotéruesve té obligacioneve me vendim té grupit té
zotéruesve té obligacioneve. Kjo e drejté nuk ushtrohet individualisht nga zotéruesit e
obligacioneve.

4. Né rast se agjenti nuk ushtron té drejtén e pérfundimit té huasé brenda afatit té
pércaktuar nga grupi i zotéruesve té obligacioneve, atéheré zotéruesit e obligacioneve
kané té drejté té fillojné procedurén e zévendésimit té agjentit, gjé pér té cilén
detyrimisht njoftojné Autoritetin. AMF-ja vendos gjobé deri né 500 000 leké ndaj
agjentit té zotéruesve té obligacioneve, né rast shkeljeje té detyrimeve té tij.

KREU VIII
REGJIMI TATIMOR | OBLIGACIONEVE
Neni 46
Pérjashtimi nga taksat

1. Transaksionet e parashikuara né pikén 2 té kétij neni, i nénshtrohen tatimit mbi
té ardhurat.

2. Pérjashtohen nga ¢do taksé tjetér apo tatim i drejtpérdrejté ose i térthorté,
pérfshiré tatimin mbi vlerén e shtuar, transaksionet apo veprimet e méposhtme:

a) emetimi i obligacionit, sipas kétij ligji;

b) vendosja e garancive né favor té zotéruesve té obligacioneve;

c) té gjitha marréveshjet e parashikuara né kété ligj, si dhe ¢cdo marréveshje
shtesé apo ¢do veprim e regjistrim i kétyre akteve né regjistrat publiké, sa heré éshté e
nevojshme;

¢) emetimi i pérkohshém apo i pérhershém i titujve té obligacioneve;

d) shpérndarja dhe garkullimi i obligacioneve;

dh) pagimi i pricipalit té obligacioneve dhe i pretendimeve tregtare, gé lidhen me
kéto obligacione;

e) né pérgjithési, ushtrimi i té drejtave, qé rrjedhin nga obligacionet e léshuara né
pérputhje me ligjin né fuqi, ose nga pretendimet tregtare, gé lidhen me kéto obligacione;

) transferimi i obligacioneve, i kryer brenda apo jashté njé tregu té licencuar
titujsh;

f) vendosja e barréve dhe e pengjeve pér obligacionet.

PJESA I
OBLIGACIONET E EMETUARA NGA SHOQERITE AKSIONARE
KREU |
VENDIMI PER EMETIMIN E OBLIGACIONEVE
Neni 47
Kompetenca e késhillit mbikéqyrés pér emetimin e obligacioneve

1. Pérvecse kur parashikohet ndryshe né kété ligj, vendimi pér emetimin e
obligacioneve merret nga organet pérkatése té shoqérisé aksionare, né pérputhje me
ligjin pér tregtarét dhe shoqérité tregtare.

2. Vendimi pér emetimin e obligacioneve depozitohet né Qendrén Kombétare té
Regjistrimit, né pérputhje me ligjin pér tregtarét dhe shogérité tregtare.

Neni 48

Kompetenca e asamblesé sé pérgjithshme té aksionaréve,
pér emetimin e obligacioneve

Asambleja e pérgjithshme e aksionaréve té emetuesit ka té drejtén ekskluzive té
emetimit:

a) té obligacioneve té konvertueshme;

b) té obligacioneve me pjesémarrje;

c) té obligacioneve té kémbyeshme.

Neni 49
Elementet thelbésore té vendimit pér emetimin e obligacioneve

Pérvegse kur pércaktohet ndryshe né dispozitat e ligjit pér titujt, vendimi pér
emetimin e obligacioneve duhet té pérmbajé, té paktén, elementet e méposhtme:

a) shumén valutore té obligacioneve;

b) llojin, vlerén nominale dhe numrin e obligacioneve;

c) asetet e pérdorura pér mbulimin e obligacioneve;

¢) normén e interesit té huasé dhe ményrén e llogaritjes té saj;

d) pérfitimet dhe mjetet pér sigurimin apo garancité e ofruara né favor té
pretendimeve té zotéruesve té obligacioneve, gé rrjedhin obligacionet;

dh) emérimin e kujdestarit ose caktimin e ¢do personi tjetér, té autorizuar pér té
kryer pagesat, kur &shté e nevojshme;

e) kohén dhe procedurén pér shlyerjen e obligacioneve dhe pérmbushjen e
detyrimeve, gé rrjedhin nga obligacionet;

€) procedurén e pérfundimit dhe kushtet pér shpérndarjen e obligacioneve.

Neni 50
Zbatimi i dispozitave plotésuese té ligjit pér tregtarét dhe shogérité tregtare

Pérvecse kur parashikohet ndryshe né kété ligj, pér céshtjet, gé kané té béjné me
vendimin e késhillit mbikéqyrés apo té asamblesé sé pérgjithshme té aksionaréve, pér
emetimin e obligacioneve, zbatohen dispozitat e ligjit pér tregtarét dhe shogérité
tregtare.

Neni 51
Zbatimi i dispozitave pér anétarét e drejtorisé

Cdo dispozité e kétij ligji, pér té drejtat, detyrat dhe autorizimet e késhillit
mbikéqyrés zbatohet edhe pér anétarét e drejtorisé, kur emetuesi ka sistemin e drejtimit
me dy nivele, sipas neneve pérkatése té ligjit pér tregtarét dhe shogérité tregtare.

KREU Il
GRUPI | ZOTERUESVE TE OBLIGACIONEVE
Neni 52
Kufijté e pérgjegjésive té zotéruesve té obligacioneve

Grupi i zotéruesve té obligacioneve nuk ka té drejté té vendosé pér t’i konvertuar
obligacionet né aksione.

Neni 53
Rregulla pér parandalimin e konfliktit té interesit

1. Personi apo subjekti, i cili zotéron, né ményré té drejtpérdrejté ose té térthorté,
té paktén 1/4 e kapitalit aksionar té emetuesit, nuk ka té drejté té votojé né mbledhjen e
zotéruesve té obligacioneve.

2. Zotéruesi i obligacionit nuk mund té pérfagésohet né mbledhjen e zotéruesve té
obligacioneve nga:

a) emetuesi apo njé filial i tij, sipas kuptimit té ligjit pér tregtarét dhe shogérité
tregtare;

b) njé person, i cili vepron pér llogari té shogérive té pérmendura né shkronjén
“a” té késaj pike;

C) njé person, i cili ka dalé garant apo ka vendosur garanci a mjet tjetér sigurimi
pér obligacionet, si dhe bashkéshorti/bashkéshortja apo té aférmit, deri né brezin e
dyté;

¢) administratorét dhe punonjésit e emetuesit a té filialeve té tij, apo ¢do person i
autorizuar té pérfagésojé a té mbikégyré emetuesin a filialet e tij, si dhe
bashkéshorti/bashkéshortja dhe té aférmit, deri né brezin e dyté;

d) administratorét dhe punonjésit e emetuesit a té filialeve té tij, apo ¢do person i
autorizuar té pérfagésojé a té mbikéqyré personat e pércaktuar né shkronjén “c” té késaj
pike, si dhe bashkéshorti/bashkéshortja dhe té aférmit, deri né brezin e dyté.

3. Personat e pérmendur né pikén 2 té kétij neni mund té marrin pjesé, me té drejté
vote, né mbledhjen e zotéruesve té obligacioneve, nése jané zotérues té obligacioneve,
si dhe nuk zotérojné, né ményré té drejtpérdrejté apo té térthorté, 1/4 e kapitalit aksionar
té emetuesit.

4. Emetuesi nuk ka té drejté té ushtrojé té drejtén e votés pér obligacionet gé ai
zotéron, si dhe pér obligacionet, pér té cilat éshté vendosur peng né favor té tij.

5. Filiali i emetuesit nuk ka té drejté té ushtrojé té drejtén e votés pér obligacionet,
pér té cilat éshté vendosur peng né favor té tij. Ndalimi i mésipérm éshté i vlefshém
edhe pér personat e pérmendur né shkronjat “b”, “c” e “¢” té pikés 2 té kétij neni pér
obligacionet, pér té cilat &shté vendosur peng né favor té tyre.

KREU Il

AGJENTI | ZOTERUESVE TE OBLIGACIONEVE
Neni 54

Kufizime pér agjentin e zotéruesve té obligacioneve

1. Nuk mund té emérohen agjenté té zotéruesve té obligacioneve personat e
méposhtém:

a) emetuesi apo filial i tij, sipas kuptimit té ligjit pér tregtarét dhe shoqgérité
tregtare;

b) personi, i cili ka dhéné mjete pér sigurimin e ekzekutimit té detyruar té
detyrimit pér obligacionet;

c) personi, i cili vepron né emér té subjektit t& pérmendur né shkronjén “a” té
késaj pike;

¢) administratorét dhe punonjésit e emetuesit a té filialeve té tij apo ¢do person i
autorizuar té pérfagésojé a té mbikéqyré emetuesin apo filialet e tij, si dhe
bashkéshorti/bashkéshortja dhe té aférmit, deri né brezin e dyté;

d) administratorét dhe punonjésit apo ¢do person tjetér, i autorizuar té pérfagésojé
a té mbikégyré personat e pérmendur né shkronjén “b” té késaj pike, si dhe
bashkéshorti/bashkéshortja apo té aférmit, deri né brezin e dyté;

dh)shogéria, e cila ka emetuar aksione, obligacione ose tituj té tjeré té
transferueshém, té cilét jané té kémbyeshém brenda kuadrit té obligacioneve, pérvecse
kur shuma e vlerés sé obligacioneve dhe e titujve té transferueshém, té emetuar nga ky
subjekt, i cili do t& emérohet si agjent i zotéruesve té obligacioneve, nuk tejkalon kufirin
5 pér qind té vlerés totale té& aksioneve, obligacioneve dhe té titujve té tjeré té
transferueshém, qgé ofrohen né kuadér té kémbimit. Pér pércaktimin e Kkufirit té
mésipérm, mbahet parasysh vlera e titujve té transferueshém, né castin e emérimit té
agjentit.

2. Agjenti i zotéruesve té obligacioneve duhet té japé doréhegjen né rast se, pas
emérimit té tij, ndodhet né njérén nga rrethanat sipérpérmendura. Zévendésimi i tij
kryhet né pérputhje me nenin 28 té kétij ligji.

Neni 55
Pjesémarrja né asamblené e pérgjithshme té aksionaréve

1. Agjenti i zotéruesve té obligacioneve merr pjesé, pa té drejté vote, né mbledhjen
e asamblesé sé pérgjithshme té aksionaréve té emetuesit, né rast se rendi i dités pérmban
céshtje gé lidhen me interesat e grupit té zotéruesve té obligacioneve. Pér kété géllim,
emetuesi njofton agjentin pér rendin e dités té té gjitha mbledhjeve té késaj asambleje.

2. Agjenti i kérkon késhillit mbikéqyrés té emetuesit informacionin e nevojshém,
pér té shqyrtuar dhe vlerésuar ¢éshtjet e mésipérme, sipas té njéjtave kushte dhe afate, té
zbatueshme pér aksionarét. Késhilli mbikéqyrés i emetuesit mund té refuzojé dhénien e
informacionit vetém pér shkage thelbésore. Refuzimi jepet me shkrim dhe argumentohet
né ményré té mjaftueshme.

KREU IV
OBLIGACIONET E KONVERTUESHME
Neni 56

Vendimi pér emetimin e obligacioneve
té konvertueshme né aksione

1. Vendimi i asamblesé sé pérgjithshme té emetuesit merret me shumicé prej 2/3
té votave té aksionaréve, té pranishém ose té pérfagésuar, té cilét zotérojné 2/3 e
kapitalit t€ paguar t& emetuesit. Né rast se kuorumi prej 2/3 nuk plotésohet, atéheré
mbledhja e asamblesé sé pérgjithshme caktohet brenda 20 ditéve pune nga data e
mbledhjes sé anuluar dhe mbledhja e re éshté e vlefshme kur jané té pranishém
aksionarét, té cilét pérfagésojné 1/2 e kapitalit té paguar. Né rast se edhe kuorumi i
mésipérm nuk plotésohet, atéheré mbledhja e asamblesé sé pérgjithshme caktohet
brenda 20 ditéve pune nga data e mbledhjes té anuluar dhe mbledhja e re vlerésohet e
vlefshme kur jané té pranishém aksionarét, té cilét pérfagésojné 1/4 e kapitalit té paguar.
Né té gjitha rastet, vendimet merren me shumicén e 2/3 té votave té aksionaréve té
pranishém apo té pérfagésuar né mbledhjen e asamblesé sé pérgjithshme té aksionaréve.

2. Pérvec pércaktimeve té nenit 49 té Kétij ligji, vendimi i asamblesé sé
pérgjithshme té aksionaréve pér emetimin e obligacioneve té konvertueshme duhet té
pérfshijé edhe elementet e méposhtme:

a) ményrén e ushtrimit té sé drejtés sé konvertimit;

b) ¢mimin ose raportin e konvertimit t& obligacioneve apo kufijté e konvertimit té
tyre.

3. Né rast se ekzistojné disa lloje aksionesh, atéheré vendimi i asamblesé sé
pérgjithshme té aksionaréve pér emetimin e obligacioneve té konvertueshme duhet té
miratohet nga aksionarét, llojet e aksioneve té té ciléve preken nga vendimi i mésipérm.
Kuorumi, gé miraton vendimin pér llojin apo llojet e aksionaréve, té cilét preken nga
vendimi i mésipérm, merret me kuorumin dhe shumicén e votave, té parashikuar né
pikén 1 té kétij neni.

4. Vendimi pér emetimin e obligacioneve té konvertueshme regjistrohet né
Qendrén Kombétare té Regjistrimit, né pérputhje me ligjin pér tregtarét dhe shogérité
tregtare.

Neni 57
Rregulla pér pagimin e vlerés sé obligacioneve té konvertueshme

1. Obligacionet e konvertueshme, té pérbéra nga aksione, nuk mund té emetohen
né vleré mé té ulét se vlera nominale e aksionit té emetuesit.

2. Vlera e obligacioneve té konvertueshme né shpérndarje paguhet plotésisht
pérpara konvertimit té obligacionit.

3. Kur ushtrohet e drejta e konvertimit, aksionet e pérfituara kané vleré nominale
té barabarté ose mé té vogél se gmimi i emetimit.

Neni 58
Vértetimi i pagimit té vlerés sé obligacionit dhe gmimit té konvertimit

Pér rritjen e kapitalit aksionar té emetuesit, népérmjet konvertimit té obligacioneve
né aksione, Kkéshilli mbik&qyrés vérteton nése &shté kryer pagesa e vlerés sé
obligacioneve dhe e ¢do ¢cmimi té konvertimit. Pér sa mé sipér, zbatohen dispozitat e
ligjit pér tregtarét dhe shoqgérité tregtare, pér rritjen e kapitalit aksionar, né ményré té
ngjashme me natyrén dhe géllimin e obligacionit.

Neni 59
Té drejtat e parablerjes

1. Né rast té emetimit té obligacioneve té konvertueshme né aksione apo té
obligacioneve me pjesémarrje, aksionarét e emetuesit gézojné té drejtén e parablerjes sé
kétyre obligacioneve.

2. E drejta e parablerjes ushtrohet né pérputhje me dispozitat e ligjit pér tregtarét
dhe shogérité tregtare, gé rregullojné té drejtén e parablerjes sé aksioneve, né rastet e
rritjes sé kapitalit aksionar, me emetimin e aksioneve té reja.

3. Asambleja e pérgjithshme vendos pér pérjashtimet nga e drejta e parablerjes, né
pérputhje me dispozitat e ligjit pér tregtarét dhe shoqérité tregtare, té cilat rregullojné
pérjashtimet né ushtrimin e sé drejtés sé parablerjes, né emetimin e aksioneve té reja.

Neni 60
Té drejtat e konvertimit
1. Té drejtat e konvertimit ushtrohen népérmjet ményrave té méposhtme:
a) pér obligacionet e prurésit, nga zotéruesi i titullit;

b) pér obligacionet e regjistruara né letér, nga zotéruesi i titullit, i cili éshté
regjistruar né regjistrin e emetuesit;

c) pér obligacionet e dematerializuara, nga pérfituesi i llogarisé sé titujve té
dematerializuar, gé mbahet nga kujdestari, me té ciléen mbahen obligacionet e
konvertueshme. Né pérputhje pér sa mé sipér, kujdestari i Iéshon emetuesit njé vértetim.

2. Té drejtat e konvertimit nuk mund té transferohen té ndara nga obligacionet, por
vetém sé bashku me to.

3. Asnjé organ i emetuesit nuk mund té revokojé té drejtat e konvertimit.

KREU V
OBLIGACIONET E KEMBYESHME
Neni 61
Ushtrimi i sé drejtés sé kémbimit nga zotéruesi i obligacioneve

Programi i huasé duhet té pérshkruajé sakté dhe garté llojin dhe sasiné e titujve té
transferueshém, té cilét kémbehen, si dhe ¢do céshtje tjetér, qé lidhet me pérmbajtjen e
procedurén e ushtrimit té sé drejtés sé kémbimit nga zotéruesi i obligacioneve.

Neni 62
Vlera e obligacioneve dhe detyrimet e emetuesit

1. Pérvegse kur pércaktohet ndryshe né statutin e emetuesit, emetimi i
obligacioneve té kémbyeshme nuk éshté objekt kufizimi sasior.

2. Emetuesi detyrohet té sigurojé, se me ushtrimin e sé drejtés sé kémbimit nga
zotéruesi i obligacioneve, titujt, gé do té transferohen te kéta té fundit, jané té
disponueshém, né pérputhje me kushtet e obligacionit, sipas programit té huasé dhe té
liré nga cdo barré.

3. Kushtet e obligacionit, sipas programit té huasé, pérshkruajné sakté dhe garté
masat, gé jané marré nga emetuesi, pér té siguruar pérmbushjen e detyrimeve pér
transferimin te zotéruesit e obligacioneve té titujve gé do té kémbehen. Veganérisht ato
pérshkruajné nése titujt gé transferohen, né pérmbushje té ushtrimit t€ sé drejtés sé
kémbimit nga zotéruesit e obligacioneve, zotérohen tashmé apo do té zotérohen nga
emetuesi a nga ndonjé person i treté, si dhe ményrén e kohézgjatjen e zotérimit té tyre.

KREU VI
OBLIGACIONET ME PJESEMARRIJE
Neni 63
Kuptimi dhe pérmbajta e obligacioneve me pjesémarrje
1. Asambleja e pérgjithshme e aksionaréve té emetuesit vendos pér emetimin e

obligacioneve me pjesémarrje, sipas dispozitave té ligjit pér tregtarét dhe shoqérité
tregtare. Vendimi i asamblesé sé pérgjithshme té aksionaréve té emetuesit merret sipas

kuorumit té anétaréve dhe me shumicén e votave, té parashikuar né nenin 49 té kétij
ligji.

2. Obligacionet me pjesémarrje u japin zotéruesve té obligacioneve té drejtén pér
té marré, pérveg interesit, edhe pérgindje té caktuar té fitimit té emetuesit ose pérfitim
shtesé, té cilat kushtézohen nga masa e prodhimit, e fitimeve apo e rezultatit ekonomik,
né pérgjithési, té emetuesit, sipas njé pércaktimi specifik dhe té garté, né obligacionet,
sipas programit té huasé me obligacione. Kushtet e obligacionit sipas programit té huasé
pércaktojné edhe céshtjet pérkatése pér pérparésiné e pjesémarrjes né fitime té
zotéruesve té obligacioneve.

PJESA III

DISPOZITA TE VECANTA PER OBLIGACIONET E EMETUARA
NGA QEVERIA VENDORE

KREU I
EMETIMI | OBLIGACIONIT, DETYRIMET E EMETUESIT
Neni 64
Obligacionet afatshkurtra dhe afatgjata

1. Qeveria vendore ka té drejté té emetojé obligacione afatshkurta dhe afatgjata, né
pérputhje me dispozitat e ligjit pér huamarrjen e geverisjes vendore.

2. Pérvec dispozitave pérkatése té ligjit pér huamarrjen e geverisjes vendore,
obligacionet e emetuara nga geveria vendore duhet té pérmbajné edhe elementet e
pércaktuara né pikén 1 té nenit 4 té kétij ligji.

Neni 65
Kompetencat pér emetimin e huasé sé obligacioneve

Vendimi pér emetimin e obligacioneve merret nga organet kompetente
vendimmarrése té qeverisé vendore, né pérputhje me ligjin pér huamarrjen e geverisjes
vendore.

Neni 66
Detyrimet e emetuesit

1. Qeveria vendore, e cila ka emetuar obligacione, i nénshtrohet pér ¢do vit
financiar auditimit té detyrueshém nga auditi i jashtém, i autorizuar.

2. Raporti i auditit té jashtém, té autorizuar pér auditimin e mésipérm, hartohet
pér ¢do vit financiar, deri né datén 30 prill té vitit financiar pararendés dhe vihet né

dispozicion té zotéruesve té obligacioneve me shpenzimet dhe nén pérgjegjésiné e
emetuesit.

KREU Il

PARANDALIMI | KONFLIKTIT TE INTERESIT, TE DREJTAT
E AGJENTIT TE ZOTERUESVE TE OBLIGACIONIT

Neni 67
Rregulla pér parandalimin e konfliktit té interesit

1. Zotéruesi i obligacioneve nuk mund té pérfagésohet né mbledhjen e zotéruesve
té obligacioneve nga:

a) emetuesi apo sipérmarrja, e cila drejtohet nga emetuesi apo autoritete
bashkéqeverisése;

b) personi, i cili vepron pér llogari té personave té pérmendur né shkronjén “a” té
késaj pike;

c) personi, i cili ka dhéné garanci apo mjete té tjera sigurimi pér obligacionet, si
dhe bashkéshorti/bashkéshortja apo té aférmit e tij, deri né brezin e dyté;

¢) punonjés té emetuesit apo ¢do person tjetér, i autorizuar pér ta pérfagésuar a
mbikéqyrur emetuesin, ose sipérmarrje e drejtuar nga emetuesi, si dhe
bashkéshorti/bashkéshortja apo té aférmit e tij, deri né brezin e dyté.

2. Personat e pérmendur né pikén 1 t& kétij neni mund té marrin pjesé, me té
drejté vote, né mbledhjen e zotéruesve té obligacioneve, nése ata jané veté zotérues té
obligacioneve.

3. Emetuesi nuk ka té drejté té ushtrojé té drejtén e votés pér obligacionet, qé ai
zotéron, si dhe pér obligacionet, mbi té cilat éshté vendosur peng né favor té tij.

4. Sipérmarrja, e drejtuar nga emetuesi apo nga njé autoritet bashkéqgeverisés,
pjesé e té cilit éshté emetuesi, nuk ka té drejté té ushtrojé té drejtén e votés pér
obligacionet, mbi té cilat éshté vendosur peng né favor té tij. Kufizimi i mésipérm éshté
i vlefshém edhe pér ushtrimin e sé drejtés sé votés pér personat e pérshkruar né
shkronjat “b”, “c” e “¢” té pikés 1 té kétij neni, pér obligacionet, mbi té cilat éshté
vendosur peng né favor té tyre.

Neni 68
Kufizime pér agjentin e zotéruesve té obligacioneve

1. Né pérputhje me dispozitat e nenit 26 té kétij ligji, nuk mund té emérohen
agjenté té zotéruesve té obligacioneve, personat e méposhtém:

a) emetuesi ose sipérmarrja e drejtuar nga emetuesi a nga njé autoritet
bashkéqgeverisés, pjesé e té cilit &shté emetuesi;

b) personi, i cili vepron pér llogari t& personave té pérmendur né shkronjén “a” té
pikés 1 té nenit 67 té kétij ligji;

C) punonjés té emetuesit apo ¢do person tjetér, i autorizuar pér té pérfagésuar apo
mbikéqyrur emetuesin, ose njé sipérmarrje e drejtuar nga emetuesi, si dhe
bashkéshorti/bashkéshortja e tij apo té aférmit e tij, deri né brezin e dyté.

2. Agjenti detyrohet té doréhiget, né rast se pas emérimit té tij gjendet né
ndonjérén nga rrethanat e mésipérme. Zévendésimi i tij kryhet né pérputhje me nenin 28
té keétij ligji.

Neni 69
Té drejtat e agjentit té zotéruesve té obligacioneve

1. Agjenti i zotéruesve té obligacioneve ka té drejté té marré pjesé, pa té drejté
vote, né organet e administrimit té emetuesit, né rast se rendi i dités pérmban c¢éshtje, qé
lidhen me interesat e grupit té zotéruesve té obligacioneve. Pér kété arsye, emetuesi
njofton agjentin pér rendin e dités té té gjitha mbledhjeve té organeve té administrimit
dhe e fton até té marré pjesé né mbledhje.

2. Agjenti i zotéruesve té obligacioneve ka té drejté té kérkojé informacionin e
nevojshém, pér té shqyrtuar e vlerésuar ¢éshtjet e pérmendura né pikén 1 té kétij neni,
sipas té njéjtave kushte dhe afate pér pérdorimin e informacionit nga anétarét e
organeve té administrimit té geverisé vendore.

Neni 70
Hyrja né fuqi

Ky ligj hyn né fuqgi 15 dité pas botimit né Fletoren Zyrtare.

KRYETARE
Jozefina Topalli (Coba)

